
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  ո ր ո շ ու մ  է.

1. Գարեգին Նժդեհի 125-ամյակին նվիրված ցուցահանդես-մրցույթի կազմակերպման շրջանակներում պատկերագրքի հրատարակմանն աջակցելու նպատակով <<Աշխարհի հայ նկարիչների միություն>> հասարակական կազմակերպությանը որպես նվիրաբերություն տրամադրելու համար Հայաստանի Հանրապետության կառավարության աշխատակազմին 2011 թվականի առաջին կիսամյակում հատկացնել 1500.0 հազ. դրամ` Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ ընթացիկ դրամաշնորհներ>> հոդվածով):

2. Հայաստանի Հանրապետության կառավարության աշխատակազմի ղեկավարին` սույն որոշման 1-ին կետով հատկացված գումարը <<Աշխարհի հայ նկարիչների միություն>> հասարակական կազմակերպությանը տրամադրել նվիրաբերության պայմանագրի հիման վրա:

ՏԵՂԵԿԱՆՔ – ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

 Իրավական ակտի անհրաժեշտությունը

<<Հայաստանի Հանրապետության կառավարության աշխատակազմին գումար հատկացնելու մասին>> Հայաստանի Հանրապետության կառավարության որոշման նախա​գծի ընդունման անհրաժեշտությունը պայմանավորված է այն հանգամանքով, որ   <<Աշխարհի հայ նկարիչների միություն>> հասարակական կազմակերպությանն առաջարկվել է Գարեգին Նժդեհի 125-ամյակի կապակցությամբ կազմակերպել Գ. Նժդեհին նվիրված նկարների ցուցահանդես-մրցույթ, որի շրջանակներում նախատեսվում է հրատարակել նաև պատկերագիրք:
Ընթացիկ իրավիճակը և խնդիրները
Ցուցահանդես-մրցույթների կազմակերպմանն աջակցելու քաղաքականությունն ուղղված է նկարիչների ստեղծագործական գործունեության աշխուժացմանը, հասարակության գեղագիտական ճաշակի բարձրացմանն ու աշխարհընկալման ընդարձակմանը:
Նախագծի մշակման գործընթացում ներգրավված կառույցները
Նախագիծը մշակվել է ՀՀ կառավարության աշխատակազմի կողմից:
Իրավական ակտի կիրառման դեպքում ակնկալվող արդյունքը
Ցուցահանդեսի կազմակերպումն ու պատկերագրքի հրատարակումը նոր լիցք կհաղորդեն մշակութային կյանքին, երևան կգան նոր ստեղծագործություններ, նոր նկարիչներ: Նման միջոցառումների շնորհիվ կերտվում է բարձրաճաշակ և մշակույթ ճանաչող սերունդ, պրոպագանդվում և տարածվում է հայ նկարչական արվեստը:
ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության կառավարության աշխատակազմին գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

<<Հայաստանի Հանրապետության կառավարության աշխատակազմին գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:






